
	Հաստատված է 
ՀՀ կրթության տեսչական մարմնի ղեկավարի
24.11.2025 թ. N 9-Լ հրամանով





ՀՐԱՊԱՐԱԿՄԱՆ ԵՆԹԱԿԱ ԴԻՏԱՐԿՄԱՆ ԱՐԴՅՈՒՆՔՆԵՐ 
«9» փետրվարի 2026 թ.

	Դիտարկված ուսումնական հաստատության անվանումը, գտնվելու վայրը
	«Երևանի Ալեքսանդր Պուշկինի անվան հ. 8 հիմնական դպրոց» ՊՈԱԿ (այսուհետ նաև՝ դպրոց)
Երևան, Մոսկովյան փող., 17 շենք

	Դիտարկման առարկան
	[bookmark: _Hlk214372850]Ղեկավարվելով «Կրթության բնագավառի տեսչական վերահսկողության մասին» օրենքի 9-րդ հոդվածով, «Տեսչական մարմինների մասին» օրենքի 8-րդ հոդվածի 5-րդ մասի 6-րդ կետով և հիմք ընդունելով Հայաստանի Հանրապետության կրթության տեսչական մարմնի (այսուհետ` տեսչական մարմին) ղեկավարի 2026 թվականի փետրվարի 2-ի № 17-Ա հրամանը, «Երևանի Ալեքսանդր Պուշկինի անվան հ. 8 հիմնական դպրոց» ՊՈԱԿ-ում  իրականացվել է դիտարկում՝ տեսչական մարմնի հանրության հետ կապերի բաժնի պետ Վարդուհի Պետրոսյանի կողմից տեսչական մարմնի ղեկավարին ուղղված № Ն/07/100-2026 գրությամբ ներկայացված տեղեկատվությամբ դպրոցի սովորողների կրթական իրավունքների հնարավոր խախտումների վերաբերյալ հարցերի պարզաբանման նպատակով՝ ուսումնական գործընթացի կազմակերպման փաստացի վիճակը՝ մասնավորապես մանկավարժական աշխատողների՝ դասացուցակով նախատեսված դասաժամերի իրականացման, ինչպես նաև ուսումնական գործընթացի խաթարման վերաբերյալ առկա տեղեկատվության արժանահավատությունը պարզելու նպատակով։
Դիտարկման ընթացքում իրականացվել են փաստաթղթային ուսումնասիրություն, քննարկումներ, կիրառվել է սովորողների հետ հարցումների անանուն հարցաթերթիկ։ Համալիր դիտարկման արդյունքում համադրվել են սովորողների (92 հարցվող) լրացրած հարցաթերթիկների արդյունքները։ Հարցման արդյունքները ցույց են տալիս, որ հարցվողների մեծ մասը (81 սովորող՝ 89%) նշել է, որ վերջին երկու շաբաթների ընթացքում դասերը հիմնականում անցկացվել են։ Միևնույն ժամանակ, 11%-ը նշել է, որ եղել են օրեր, երբ դասերը մասնակի են անցկացվել։ Այդ դեպքերում առավել հաճախ արձանագրվել են դասերի չանցկացում կամ դասացուցակով նախատեսվածից շուտ սովորողներին տուն ուղարկելու դեպքեր։
Սովորողների կողմից առավել հաճախ նշված՝ չանցկացված կամ փոփոխված առարկաներն են եղել՝ համաշխարհային պատմությունը, հասարակագիտությունը, առողջ ապրելակերպը, քիմիան, հայոց պատմությունը, ինչը համընկնում է այն առարկաների ցանկի հետ, որոնց ուսուցիչները հունվար ամսվա ընթացքում գտնվել են անաշխատունակության մեջ կամ արտերկրում։


	Հրապարակման ենթակա դիտարկման արդյունքները  

	Օրենսդրության  պահանջների խախտումներ չեն հայտնաբերվել։

Դիտարկման արդյունքում տեսչական մարմնի ղեկավարը ուսումնական հաստատության ղեկավարին ներկայացրել է առաջարկություն՝ վերլուծել ուսուցիչների առարկայական ծանրաբեռնվածությունը՝ բացահայտելով այն առարկաները, որոնք դասավանդող ուսուցիչների բացակայությունը խաթարում է կրթության կազմակերպման բնականոն ընթացքը, և մշակել ուսումնական գործընթացի արդյունավետ կազմակերպման լուծումներ։



Ծանոթություն
Դիտարկման արդյունքների մասին տեղեկատվությունը տեղադրվում է ՀՀ կրթության տեսչական մարմնի պաշտոնական կայքում՝ դիտարկման տեղեկանքն օրենքով սահմանված ժամկետում կազմվելուց հետո եռօրյա ժամկետում։

